
Cov neeg los khiav ua DELAC Txoj Haujlwm-Tus Hwm & Tuav Kev Ncaj Ncees
Chaw Nyob:  Farber Professional Learning Center         Hnub Pov Npav:  Hnub Thursday, Lub Tsib Hlis Tim 21, 2026        Sijhawm:  5:00PM - 7:00PM

Keeb Kwm:
Nws yog ib tug niam txiv uas muaj cuaj leej me nyuam, xya leej ntawm 
lawv tam sim no kawm nyob hauv Fresno Unified School District. Ntawm 
xya leej ntawd, muaj ob tug raug txheeb tias yog cov kawm lus Askiv 
(English Learners). Nws ob tug menyuam hlob twb loj lawm; ib tug tab 
tom kawm qib master nrog lub hom phiaj los ua kws lij choj, thiab ib tug 
yog tab tom ua tub rog rau hauv United States Air Force.

Kev Paub:
Nws mob siab heev rau kev txhawb kom cov tub ntxhais kawm tau txais 
kev vam meej, thiab nws ib txwm nrhiav txoj hauv kev kom nkag siab 
zoo txog cov tswv yim uas pab cov me nyuam kawm tau zoo. Nws tau ua 
haujlwm pab dawb hauv chav kawm preschool, pab cov xib fwb txhawb 

kev kawm thaum ntxov. Ntxiv rau ntawd, nws tseem tau siv sijhawm los pab lub koom haum Go Fresno, 
uas nws tau tawm suab pab cov tub ntxhais kawm thiab pab txhawb kev txhim kho hauv kev kawm.

Lus Qhia:
Kuv lub hom phiaj yog txhawb cov niam txiv thiab piav kom meej txog cov txiaj ntsig ntawm kev hoov 
mus rau theem paub lus Askiv zoo (reclassification) rau cov tub ntxhais kawm lus Askiv. Kuv tsis ntshai los 
ntsib tej kev nyuaj, thiab kuv ntseeg tias cov sijhawm tshiab yog ib txoj kev tseem ceeb pab rau kev loj hlob 
ntawm tus kheej thiab kev ua haujlwm.

Keeb Kwm:
Nws yog ib leej niam ntawm peb tug menyuam uas kawm hauv Fresno 
Unified School District, nyob rau qib preschool, kindergarten, thiab qib 
1. Ib tug ntawm nws cov menyuam raug txheeb tias yog ib tug kawm lus 
Askiv (English Learner) uas nyob rau qib kindergarten. Peb tug menyuam 
kawm tag nrho nyob hauv Hidalgo.

Kev Paub:
Nws koom tes nrog nws cov tsev kawm ntawv hauv zej zog, nquag tuaj 
koom parent coffee hours thiab koom tes nrog ntau yam kev pab cuam 
hauv tsev kawm ntawv. Nws tau kawm tiav kev cob qhia kev coj noj coj 
ua ntawm Parent University thiab tam sim no nws ua tus Thawj Tswj 
(President) ntawm School Site Council. Ntxiv rau ntawd, nws tswj Eagle 

Store hauv Hidalgo thiab mus pab txhawb kev nyab xeeb rau cov menyuam kawm ntawv los ntawm kev pab 
saib txoj kev hla kev hauv tsev kawm ntawv tas li.

Lus Qhia:
Vim kuv tus kheej tau yog ib tug kawm lus Askiv thaum kuv tseem kawm ntawv thiab tam sim no kuv 
muaj cov menyuam uas hais tau ob hom lus (bilingual), kuv yuav sawv cev los txhawb kev sib luag, kev ncaj 
ncees, thiab kev ncaj ncees rau txhua tus menyuam kawm lus Askiv.

Keeb Kwm:
Nws yog ib leej niam ntawm plaub tug menyuam, peb tug twb 
raug hloov mus ua cov paub lus Askiv zoo lawm (reclassified fluent 
English proficient). Nws tus menyuam yau tshaj tam sim no yog ib 
tug kawm lus Askiv nyob hauv Thomas Elementary School, thiab 
nws kuj ua tus sawv cev DELAC hauv lub tsev kawm ntawv ntawd.

Kev Paub:
Nws tau ua tus sawv cev DELAC rau Tioga thiab Hoover, koom nrog 
pawg School Site Council, kawm chav cob qhia kev coj noj coj ua 
ntawm Parent University, koom PIQE rooj cob qhia, LCAP rooj sib 
tham, coffee hours, thiab ntau lub koom txoos hauv district cov tsev 

kawm ntawv ntau tshaj li 8 lub xyoo dhau los.

Lus Qhia:
Kuv xav ua haujlwm nrog DELAC Pawg Neeg Khiav Haujlwm los pab txhawb cov niam txiv ntawm 
cov menyuam kawm lus Askiv kom lawv muaj peev xwm pab lawv cov menyuam kom raug hloov 
mus ua cov paub lus Askiv zoo. Kuv cog lus tias yuav ua kuv lub luag haujlwm kom zoo tshaj plaws 
rau peb cov kawm lus Askiv thiab lawv tsev neeg. Yog tias kuv raug xaiv, kuv yuav zoo siab heev los 
pab nej.

Keeb Kwm:
Yog ib leej Niam ntawm ob tug menyuam ntxaib, Nkawv ob leeg 
raug txheeb tias yog cov kawm lus Askiv. Tam sim no nkawv kawm 
qib 1 nyob hauv Norseman.

Kev Paub:
Nws tau ua tus saib xyuas menyuam thaum mus lawv mus kawm sab 
nrauv (field trip chaperone) tau ob xyoos lawm thiab nws tau mus 
koom tsev kawm ntawv ntau lub koom txoos. Tam sim no nws yog 
ib tug neeg sawv cev hauv DELAC thiab tseem ua haujlwm hauv 
pawg ELAC ntawm nws lub tsev kawm ntawv.

Lus Qhia:
Kuv xav kawm kom paub zoo txog cov kev pab cuam, kev txhawb nqa, thiab cov kev pab uas muaj 
rau cov kawm lus Askiv, nrog rau kev ua haujlwm hauv district. Kuv mob siab pab sawv cev rau cov 
niam txiv thiab xyuas kom lawv tau txais cov ntaub ntawv tseem ceeb uas pab tau lawv thiab lawv 
cov menyuam. Yog tias kuv raug xaiv, kuv yuav ua raws li lub luag haujlwm ntawm DELAC Honor 
& Justice kom ncaj ncees, thiab txhawb kev vam meej ntawm cov menyuam kawm ntawv thiab kev 
koom tes ntawm tsev neeg.      

